
Johor Port,  
Petronas LNG  
sediakan  
khidmat marin
Johor Port Bhd memeterai perjanjian 
dengan Petronas LNG Ltd (PLL), sebuah 
anak syarikat PETRONAS bagi menyedi-
akan perkhidmatan marin termasuk mena-
warkan tarif yang menarik kepada kapal 
yang menerima perkhidmatan Gassing Up 
and Colling Down (GUCD) di Terminal Rega-
sifikasi PLL Pengerang.

Johor Port dalam satu kenyataan berka-
ta, GUCD adalah perkhidmatan khusus bagi 
membawa tangki simpanan di atas kapal 
gas asli cecair (LNG) kepada persekitaran 
semula jadi untuk penyejukan ke tahap 
suhu kriogenik (-160 darjah Celcius).

“Proses GUCD adalah satu keperluan bagi 
kapal LNG untuk memastikan pemungga-
han kargo LNG yang selamat,” katanya.

Usaha sama antara Johor Port  dan Pe -
tronas LNG diharap akan menggalakkan 
lebih banyak operator serta pemilik kapal 
menggunakan perkhidmatan di terminal 
Pengerang, dengan mengambil kesempatan 
kedudukannya yang strategik dan berdeka-
tan dengan limbungan kapal di Malaysia 
serta Singapura.

Ketua Pegawai Eksekutif Johor Port, 
Shahrull Allam Shah Abdul Halim, berka-
ta syarikat berkenaan mempunyai malim 
yang terlatih dan berpengalaman bagi men-
gendalikan semua jenis kapal dan disokong 
oleh bot tunda, bot tambatan, kumpulan 
penambat yang setara dengan mana-mana 
pelabuhan yang maju di rantau ini.

Johor Port sekarang ini, mengendali dan 
menguruskan Terminal Produk Pepejal Pet-
ronas (SPT) di Pengerang yang merangkumi 
penyediaan tenaga kerja, peralatan dan 
sistem operasi.

Konsesi operasi SPT selama 25 tahun 
yang telah diberikan kepada Johor Port 
mencerminkan keyakinan serta pengikti-
rafan gergasi minyak dan gas itu kepada 
keupayaan serta komitmen pelabuhan.

